
                                                                
Na osnovu člana 51. tačka a) Zakona o visokom obrazovanju («Službene novine Tuzlanskog
kantona broj:   8/08, 11/09, 12/09, 13/12, 16/13, 7/14  i  8/14), člana 18. stav (1) tačka a)
Zakona o Univerzitetu u Tuzli («Službene novine Tuzlanskog kantona» broj: 09/08, 8/10 i
7/11) i člana 72. stav (1) alineja e) Statuta Univerziteta u Tuzli,(Drugi prečišćeni tekst)  na
prijedlog  Rektora  Upravni  odbor  Univerziteta  u  Tuzli,  na  sjednici  održanoj  28.12.2015.
godine, donio je 

PRAVILNIK
o prihodima i rashodima  trećeg ciklusa studija – doktorski studij na

fakultetima/Akademiji Univerziteta u Tuzli

                                                                  Član 1.
Ovim  Pravilnikom  utvrđuje  se  način  sticanja  prihoda  od  trećeg  ciklusa  studija,  način
utvrđivanja visine školarine, način plaćanja školarine, te način raspodjele prihoda ostvarenih
od školarina trećeg ciklusa studija  kojeg organizuje  Univerzitet  u  Tuzli  (u  daljem tekstu:
Univerzitet), za sticanje diplome o naučnom stepenu doktora nauka.

                                                                  Član 2. 
(1) Prihod trećeg ciklusa studija čine sredstva školarina studenata upisanih na treći ciklus

studija prema odluci Senata Univerziteta o broju studenata za upis na treći ciklus studija
na  fakultete/Akademiju/zajednički  doktorski  studij i  utvrđivanju  visine  školarine,  uz
pribavljenu  saglasnost   Vlade  Tuzlanskog  kantona,  za  svaku  upisanu  generaciju
studenata. 

(2) Studenti  koji  nisu  državljani  BiH kao i  lica  bez  državljanstva  plaćaju  utvrđeni  iznos
školarine iz prethodnog stava, u uvećanom iznosu, u skladu sa odgovarajućom odlukom
Vlade Tuzlanskog kantona.

Član 3.
(1) Studentima kojima je, u skladu sa studijskim programom priznat određeni broj stečenih

ECTS bodova, utvrđeni iznos školarine se umanjuje  srazmjerno broju priznatih ECTS
bodova.  

(2) Iznos školarine u smislu prethodnog stava utvrđuje se na način da se visina školarine
podijeli sa ukupnim  brojem ECTS bodova koji se ostvaruju na doktorskom studiju (180),
te pomnoži brojem priznatih ECTS bodova.

Član 4.
(1) Student  trećeg  ciklusa  studija  utvrđeni  iznos  školarine  plaća  prilikom  upisa  u  svaki

semestar  po dinamici kako slijedi:
a) 30 % pri upisu u prvi semestar
b) po 20%  pri upisu u drugi i treći semestar
c) po10% pri upisu u četvrti, peti i šesti semestar

(2) Dinamika  plaćanja  školarine  iz  prethodnog  stava  ovog  člana  primjenjuje  se  na  sve
studijske programe i sve upisane studente , bez obzira na visinu školarine. 

Član 5.
(1) Obračun  prihoda  i  rashoda  trećeg  ciklusa  studija  vrši  se  na  nivou

fakulteta/Akademije/zajedničkog  doktorskog  studija,  posebno  za  svaku  upisanu
generaciju studenata. 

(2) Prihodi od školarina trećeg ciklusa studija koriste se za namjene kako slijedi:
a) do 40%  za troškove realizacije nastave;
b) do 10% za pokriće putnih troškova spoljnih saradnika angažovanih u nastavi trećeg

ciklusa studija;
c) do 15%  za rashode i izdatke Univerziteta;
d) do 35% za naknade mentoru za vođenje kandidata i naknade za učešće u radu 
     komisija.

(3) Neutrošeni  iznos  sredstava  po  svim  namjenama  iz  prethodnog  stava  koristiće  se  za
rashode i izdatke fakulteta/Akademije/Univerziteta, za učešće  zaposlenih nastavnika  na
kongresima (troškovi kotizacije, putni troškovi, troškovi publiciranja rada), te  u Fond za
nagrađivanje studenata i naučno i stručno usavršavanje zaposlenika, a po prioritetima  i u
skladu sa finansijskim planom Univerziteta.  

(4) Obračun prihoda i rashoda iz stava (1) ovog člana, uključujući i utvrđivanje prijedloga
cijene  neto  cijene  sata  predavanja/vježbi  vrši  prodekan za  naučnoistraživački  rad  i/ili
voditelj trećeg ciklusa studija.                                                                           

(5) Cijena neto sata predavanja za nastavnika u zvanju redovnog profesora može iznositi
maksimalno do 150,00 KM,  za nastavnika u zvanju vanrednog profesora do 90% od
utvrđenog iznosa za redovnog profesora, a za nastavnika u zvanju docenta do 80% od
utvrđenog iznosa za redovnog profesora. 

(6) Izuzetno od odredbe stava (5) ovog člana, nastavniku se može utvrditi cijena neto sata
predavanja u iznosu do maksimalno 200,00 KM ukoliko ima više od 30 naučnih radova
publiciranih u CC bazama.

(7) Cijena neto sata vježbi može iznositi maksimalno do 25% cijene neto sata predavanja za
nastavnika u zvanju redovnog profesora.

(8) Prijedlog cijene neto sata predavanja/vježbi  kao i  prijedlog visine naknade mentoru i
članovima komisija  prodekan za nučnoistraživački rad i/ili voditelj trećeg ciklusa studija
dužan je utvrditi po izvršenom upisu studenata, a prije početka nastave u semestru i isti
dostaviti Rektoru Univerziteta.

Član 6.
(1) Prihod iz člana 5.  stav (2) tačka d) ovog Pravilnika raspoređuju se za isplatu naknada na

način kako slijedi:
a) 41 % mentoru
b) 12 %  komisiji za ocjenu podobnosti teme i kandidata
c) 20 % komisiji za ocjenu doktorskog rada
d) 17 % komisiji za odbranu doktorskog rada
e) 10%  nagrade mentoru  

(2) Sredstva namjenjena za isplatu naknada za učešće u radu komisija iz tačaka b), c) i d)
prethodnog stava raspoređuju se u omjeru:

a) 40%  predsjedniku komisije i 
b) 60% ostalim članovima komisije. 

(3) Sredstva iz stava (1) tačka e) ovog člana pripadaju mentoru ukoliko kandidat i mentor u 
      svojstvu autora i koautora  iz rezultata doktorske disertacije   publiciraju  članak u   
      časopisu koji je indeksiran i u znanstvenoj bazi Current Contents (CC). 
(4)  Ukoliko se ne steknu uslovi za isplatu nagrade u smislu prethodnog stava ovog člana, ista
      će se koristiti za namjene utvrđene u članu 5. stav (2) tačka c) ovog Pravilnika.

Član 7.
Isplata naknada iz člana 5. i člana 6. Pravilnika vrši se prema slijedećoj dinamici:

a) spoljnim saradnicima angažovanim u  izvođenju nastave,  po završetku prvog i
drugog semestra,

b) mentoru,  po odbrani doktorske disertacije, 
            c)   članovima komisija, po usvajanju odgovarajućeg izvještaja od strane Senata
                   Univerziteta.

Član 8.
(1) Isplata naknada spoljnim saradnicima angažovanim u izvođenju nastave vrši se na osnovu

zaključenog ugovora o angažovanju u izvođenju nastave.
(2) Isplata naknada mentoru i članovima komisija vrši se na osnovu zaključenog ugovora o

autorskom djelu. 
(3) Način  i  dinamika  isplata  naknada  iz  prethodnih  stavova  bliže  se  utvrđuje   odlukom

Rektora. 

                                                               Član 9.
 Isplata naknada mentoru i članovima komisija iz reda zaposlenih nastavnika Univerziteta vrši
 se na osnovu zaključenog ugovora o dodatnom angažovanju. 

Član 10.
Ovaj Pravilnik stupa na snagu danom donošenja, a primjenjivat će se od generacije studenata
upisane na treći ciklus studija  akademske 2015/2016. godine.

                                                                      

UNIVERZITET U TUZLI                                         Predsjednik Upravnog odbora
Br: 04-7598-2/15
Tuzla, 28.12.2015.godine                                          
                                                                                   Akademik, Prof.dr.sc Enver Zerem

